ՆԱԽԱԳԻԾ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ

ՈՐՈՇՈՒՄ

N - Ա

ՆԵՐԴՐՈՒՄԱՅԻՆ ԾՐԱԳՐԻ ՇՐՋԱՆԱԿՆԵՐՈՒՄ «ԽԱՉԱՏՐՅԱՆ ԵՂԲԱՅՐՆԵՐ» ՍԱՀՄԱՆԱՓԱԿ ՊԱՏԱՍԽԱՆԱՏՎՈՒԹՅԱՄԲ ԸՆԿԵՐՈՒԹՅԱՆ ԿՈՂՄԻՑ ԱՊՐԱՆՔՆԵՐԻ ՆԵՐՄՈՒԾՄԱՆ ԴԵՊՔՈՒՄ ՄԱՔՍԱՅԻՆ ԵՎ ՀԱՐԿԱՅԻՆ ՄԱՐՄԻՆՆԵՐԻ ԿՈՂՄԻՑ ՀԱՇՎԱՐԿՎԱԾ ԱՎԵԼԱՑՎԱԾ ԱՐԺԵՔԻ ՀԱՐԿԻ ԳՈՒՄԱՐՆԵՐԻ ՎՃԱՐՄԱՆ ԺԱՄԿԵՏԸ ԵՐԵՔ ՏԱՐԻ ԺԱՄԿԵՏՈՎ ՀԵՏԱՁԳԵԼՈՒ ՄԱՍԻՆ
Հիմք ընդունելով «Ավելացված արժեքի հարկի մասին» Հայաստանի Հանրա​պետության օրենքի 6.1-ին հոդվածը և ղեկավարվելով Հայաս​տանի Հանրա​պետության կառավարության 2011 թվականի օգոստոսի 4-ի N1119-Ն որոշման պահանջներով` Հայաստանի Հանրապետության կառավարությունը ո ր ո շ ու մ է.

1. Հայաստանի Հանրապետության կառավարության սահմանած կարգով ընտրված «Խաչատրյան Եղբայրներ» սահմանափակ պատասխանատվությամբ ընկերության կողմից իրականացվող ներդրումային ծրագրի շրջանակներում 2016 թվականի մայիսի 12-ից մինչև 2016 թվականի օգոստոսի 31-ը ներառյալ ներմուծվող ապրանքների` համաձայն հավելվածի, մաքսային և հարկային մարմինների կողմից հաշվարկվող ավելացված արժեքի հարկի վճարման ժամկետը հետաձգվում է ներմուծման հայտարարագրման օրվանից հաշված 3 տարի ժամկետով:

2. Հայաստանի Հանրապետության էկոնոմիկայի նախարարին` ապահովել «Խաչատրյան Եղբայրներ» սահմանափակ պատասխանատվությամբ ընկերության հետ Հայաս​տանի Հանրա​պետության կառավարության 2011 թվականի օգոստոսի 4-ի N1119-Ն որոշման 1-ին կետի 3-րդ ենթակետով հաստատված` ներդրումային ծրագրի իրականացման ակնկալվող արդյունքների և մոնիթորինգի համա​կարգի մասին համապատասխան պայմանագրի կնքումը:
3. Սահմանել, որ սույն որոշման հավելվածում նշված են ապրանքների նախնական արժեքները:
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 

 
ՎԱՐՉԱՊԵՏ






ՀՈՎԻԿ ԱԲՐԱՀԱՄՅԱՆ

Հավելված

ՀՀ կառավարության 2016 թվականի
__________ -ի N …-Ա որոշման
ՑԱՆԿ

«ԽԱՉԱՏՐՅԱՆ ԵՂԲԱՅՐՆԵՐ» ՍԱՀՄԱՆԱՓԱԿ ՊԱՏԱՍԽԱՆԱՏՎՈՒԹՅԱՄԲ ԸՆԿԵՐՈՒԹՅԱՆ ԿՈՂՄԻՑ ՆԵՐՄՈՒԾՎՈՂ ԱՊՐԱՆՔՆԵՐԻ

	NN 
ը/կ
	ԱՏԳ ԱԱ-ի
ծածկագիրը
	Անվանումը
	Չափի միավորը
	Քանակը
	Ծագման/արտահանման 
երկիրը
	Արժեքը (դրամ)

	1
	2
	3
	4
	5
	6
	7

	1
	8502
	Էլ. Հիդրո. Գեներատոր
2000 ԿՎ
	հատ
	1
	Չինաստան
	87,896,732

	2
	8410
	Հիդրոտուրբին
CJA237 W

90/1×10

1000ԿՎ
	հատ
	2
	Չինաստան
	109,387,501

	3
	8502
	Էլ. Հիդրո. Գեներատոր
1000ԿՎ
	հատ
	2
	Չինաստան
	87,374,675

	4
	8410
	Հիդրոտուրբին
125/1

1000ԿՎ
	հատ
	1
	Չինաստան
	82,058,861

	5
	8511
	Հիդրոգեներատ, որի մասեր՝ գրգռիչներ
	հատ
	3
	Չինաստան
	18,513,310

	6
	8537
	Էլ. հոսանքի վահանակ
	հատ
	43
	Չինաստան
	74,394,746

	7
	9026
	Չափիչ սարքեր մոնոմետր
	հատ
	10
	Չինաստան
	651,658

	8
	8410
	Հիդրոտուրբինի մասեր ռեգուլյատոր
	հատ
	3
	Չինաստան
	21,073,651

	9
	8481
	Հիդրոտուրբինի ջրի  փական սև մետաղից
	հատ
	3
	Չինաստան
	8,182,981

	Ընդամենը
	489.534.115


ՀԻՄՆԱՎՈՐՈՒՄ

«ՆԵՐԴՐՈՒՄԱՅԻՆ ԾՐԱԳՐԻ ՇՐՋԱՆԱԿՆԵՐՈՒՄ «ԽԱՉԱՏՐՅԱՆ ԵՂԲԱՅՐՆԵՐ» ՍԱՀՄԱՆԱՓԱԿ ՊԱՏԱՍԽԱՆԱՏՎՈՒԹՅԱՄԲ ԸՆԿԵՐՈՒԹՅԱՆ ԿՈՂՄԻՑ ԱՊՐԱՆՔՆԵՐԻ ՆԵՐՄՈՒԾՄԱՆ ԴԵՊՔՈՒՄ ՄԱՔՍԱՅԻՆ ԵՎ ՀԱՐԿԱՅԻՆ ՄԱՐՄԻՆՆԵՐԻ ԿՈՂՄԻՑ ՀԱՇՎԱՐԿՎԱԾ ԱՎԵԼԱՑՎԱԾ ԱՐԺԵՔԻ ՀԱՐԿԻ ԳՈՒՄԱՐՆԵՐԻ ՎՃԱՐՄԱՆ ԺԱՄԿԵՏԸ ԵՐԵՔ ՏԱՐԻ ԺԱՄԿԵՏՈՎ ՀԵՏԱՁԳԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ՄԱՍԻՆ
1. Անհրաժեշտությունը

Սույն որոշման նախագծի ընդունումը պայմանավորված է ներդրումային ծրագրի շրջանակներում «Խաչատրյան Եղբայրներ» ՍՊ ընկերության կողմից ապրանքների ներմուծման դեպքում մաքսային և հարկային մարմինների կողմից հաշվարկված ավելացված արժեքի հարկի գումարների վճարման ժամկետը երեք տարի ժամկետով հետաձգելու անհրաժեշտությամբ` «Ավելացված արժեքի հարկի մասին» ՀՀ օրենքին և ՀՀ կառավարության 2011 թվականի օգոստոսի 4-ի N1119-Ն որոշման պահանջներին համապատասխան:

2. Ընթացիկ իրավիճակը և խնդիրները

Ներդրումային ծրագրի շրջանակներում «Խաչատրյան Եղբայրներ» ՍՊ ընկերության նպատակն է ՀՀ Սյունիքի մարզի Ծղուկ համայնքում կառուցել 4 մգվտ փոքր հիդրոէներգոկասկադ, օգտագործելով նշված տարածքի գետերի պոտենցիալը` արտադրելով էլեկտրոէներգիա: 
Վերոնշյալ գործունեության կազմակերպման համար ներմուծվող ապրանքների մասով ակնկալվում է ԱԱՀ-ի գումարների երեք տարի ժամկետով հետաձգում:
3. Տվյալ բնագավառում իրականացվող քաղաքականությունը

Ներդրումների ներգրավում և նոր որակյալ աշխատատեղերի ստեղծում:

4. Կարգավորման նպատակը և բնույթը

«Ավելացված արժեքի հարկի մասին» ՀՀ օրենքի և ՀՀ կառավարության 2011 թվականի օգոստոսի 4-ի N1119-Ն որոշման պահանջներին համաձայն ներդրումային ծրագրերի շրջանակներում ապրանքների ներմուծման դեպքում մաքսային և հարկային մարմինների կողմից հաշվարկված ավելացված արժեքի հարկի գումարների վճարման ժամկետը երեք տարի ժամկետով հետաձգում:

5. Նախագծի մշակման գործընթացում ներգրավված ինստիտուտները և անձիք

Նախագծի մշակմանը ինստիտուտներ և անձիք չեն ներգրավվել:

6. Ակնկալվող արդյունքը

«Խաչատրյան Եղբայրներ» ՍՊ ընկերությունը կառուցում է փոքր 4 մգվտ հիդրոէներգոկասկադ, օգտագործելով նշված տարածքի գետերի պոտենցիալը էլեկտրոէներգիա արտադրելու համար, որի համար նախատեսում է ներդրումներ իրականացնել շուրջ 1.9 մլրդ ՀՀ դրամի չափով, որից մոտ 489 մլն ՀՀ դրամը սարքավորումներ ձեռք բերելու համար: 

Վերոնշյալ ներդրումների շնորհիվ հնարավոր կլինի ներդնել չինական արտադրությամբ ժամանակակից սարքավորումներ:

Ներդրումային ծրագրի իրագործման արդյունքում կստեղծվի մոտ 14 աշխատատեղ` միջին աշխատավարձը կազմելով 2016թ.– 120, 2017թ.- 130 և 2018թ.-140 հազ. դրամ: 

7. Այլ տեղեկություններ (եթե այդպիսիք առկա են)
ԱՄՓՈՓԱԹԵՐԹ

«ԽԱՉԱՏՐՅԱՆ ԵՂԲԱՅՐՆԵՐ» ՍԱՀՄԱՆԱՓԱԿ ՊԱՏԱՍԽԱՆԱՏՎՈՒԹՅԱՄԲ ԸՆԿԵՐՈՒԹՅԱՆ ՆԵՐԴՐՈՒՄԱՅԻՆ ԾՐԱԳՐԻ ՎԵՐԱԲԵՐՅԱԼ ՇԱՀԱԳՐԳԻՌ ՄԱՐՄԻՆՆԵՐԻ ԱՌԱՐԿՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ

	Հ/Հ
	Առարկության, առաջարկության հեղինակը¸ գրության ստացման ամսաթիվը, համարը
	Առարկության. առաջարկության բովանդակությունը
	Եզրակացություն, կատարված փոփոխությունները

	
	1
	2
	3

	1
	ՀՀ ֆինանսների նախարարություն 

01/2-4/13386-16       2016-05-03
	Նախագծի վերաբերյալ ամփոփ գնահատականը կազմում է 26 միավոր:
	- 

	2
	ՀՀ էներգետիկայի նախարարություն 01/05/2259-16
2016-05-04
	Նախագծի վերաբերյալ ամփոփ գնահատականը կազմում է 36 միավոր:
	-

	3
	ՀՀ բնապահպանության նախարարություն 1/01.2/10825-16        2016-05-02
	ՀՀ բնապահպանության նախարարության կողմից առարկություններ և առաջարկություններ չկան:
	-

	4
	ՀՀ կառավարության աշխատակազմ 02/23.20/6843-16     2016-05-16
	Եզրակացություն

Նախագծի վերաբերյալ հայտնում ենք հետևյալը.

1. ՀՀ էկոնոմիկայի նախարարության ս.թ. ապրիլի 6-ի N 01/11.6/3542-16 և N  01/3493-16 գրություններով ներկայացված նախագծերով նախատեսվում է միևնույն ներդրումային ծրագրի շրջանակներում թույլատրել մաքսային մարմինների կողմից հաշվարկվող ԱԱՀ-ի վճարման ժամկետը հետաձգել ներմուծման հայտարարագրման օրվանից հաշված 3 տարի ժամկետով և օգտվել  մաքսային մարմինների կողմից հաշվարկվող մաքսատուրքերի ազատման հնարավորությունից: Համաձայն ՀՀ կառավարության 2011 թվականի N 1119 և 2015 թվականի N 1118 որոշումներով հաստատված հավելվածով սահմանված կարգով դիմումատուն 2 նախագծերի համար ներկայացրել է ներմուծվող ապրանքների ցանկեր, որոնց միջև առկա են անհամապատասխանություններ, մասնավորապես՝ տարբեր են թե´ ապրանքների անվանումները, թե´ արժեքները, ինչպես նաև Ընկերության հետ աշխատանքային կարգով քննարկումների արդյունքում պարզ է դարձել, որ անճշտություններ են առկա «Ներդրումային ծրագրի շրջանակներում «ԽԱՉԱՏՐՅԱՆ ԵՂԲԱՅՐՆԵՐ» սահմանափակ պատասխանատվությամբ ընկերության կողմից ապրանքների ներմուծման դեպքում մաքսային և հարկային մարմինների կողմից հաշվարկված ավելացված արժեքի հարկի գումարների վճարման ժամկետը երեք տարի ժամկետով հետաձգելու մասին» ՀՀ կառավարության որոշման նախագծի հավելվածով հաստատվող ներմուծվող ապրանքների ցանկի 4-րդ և 5-րդ սյունակներում (լրացված չեն 5-րդ սյունակի 6-րդ և 7-րդ տողերը, և սխալ են լրացված 2-րդ և 4-րդ տողերը):

2. ՀՀ էկոնոմիկայի նախարարությունը, հաշվի առնելով, որ ՀՀ ԿԱ պետական եկամուտների կոմիտեի կողմից կարծիք/գնահատական չի ներկայացվել և հիմք ընդունելով ՀՀ կառավարության 2011թ.-ի 1119-Ն որոշման 2-րդ հավելվածի 10.1 կետը, Կոմիտեի գնահատականը հաշվարկել է նվազագույն դրական 26 միավոր և ծրագրի ամփոփ գնահատականը կազմել 28.8 միավոր: Սակայն, Կոմիտեի կողմից հետագայում ներկայացված գրությամբ ծրագիրը գնահատվել է 24 միավոր: Այս համատեքստում անհրաժեշտ է ևս մեկ անգամ քննարկել Կոմիտեի կարծիքը, ՀՀ կառավարության աշխատակազմ ներկայացնել ծրագրի վերջնական, ամփոփ գնահատական և ներմուծվող ապրանքների ճշգրտված ցանկ:
	1. Ընդունվել է ի գիտություն:

ՀՀ կառավարության 2015 թվականի N 1118-Ն որոշմամբ սահմանված է մաքսատուրքի արտոնություն միայն այն հումքի և սարքավորումների համար, որոնք չեն արտադրվում ԵԱՏՄ անդամ երկրներում (կամ արտադրվում են ներդրումային ծրագրի իրականացման համար ոչ բավարար քանակով) կամ չեն համապատասխանում ներդրումային ծրագրի իրականացման համար անհրաժեշտ տեխնիկական չափանիշներին, այսինքն չեն կարող ներմուծվել ԵԱՏՄ անդամ մյուս երկրներից և պետք է ներմուծվեն երրորդ երկրներից, այնինչ ՀՀ կառավարության 2011 թվականի N 1119-Ն որոշման շրջանակներում ապրանքները կարող են ներմուծվել նաև ԵԱՏՄ անդամ այլ երկրներից: ԵԱՏՄ ԱՏԳ ԱԱ 8502, 8537, 9026, 8410 ապրանքային դիրքերում դասակարգված ապրանքների համար սահմանված է 0 տոկոս դրույքաչափ (այս առնչությամբ առկա է ՀՀ ԿԱ ՊԵԿ գրությունն, որը ներկայացվել է ՀՀ կառավարության աշխատակազմ), ուստի վերոնշյալ ապրանքները չեն ընդգրկվել ՀՀ կառավարության 2015 թվականի 1118-Ն որոշմամբ սահմանված ցանկերում, սակայն կարող են ընդգրկվել ՀՀ կառավարության 2011 թվականի N 1119-Ն որոշմամբ սահմանված ցանկում, այդ իսկ պատճառով ցանկերը չեն կարող լինել միանման:

2. Ընդունվել է: 

Կատարվել են ուղղումներ:

	5
	ՀՀ ԿԱ պետական եկամուտների կոմիտե 01/3-2/14882-16        2016-05-13
	1. Դիմումին կից ներկայացված ձևերում բացակայում են մի շարք տեղեկություններ, մաս​​նավորապես՝ Ձև N 2-ի 3-րդ կետում լրացված չէ ընկերության կողմից կիրառվող սկզբունք​ները, Ձև N 4-ի 9-րդ կետում՝ իրականացվող և նախատեսվող մարքեթինգային քաղա​​​​քա​կա​նությունը, Ձև N 4-ի 11-րդ կետում՝ ընկերության մարքեթինգային քաղա​քա​կա​նու​​​թյունը և ծրա​գրի գործունեության արդյունքի մրցակցային առավելությունները, Ձև N 5-ի 8-րդ կետում՝ աշխատանքի միջին արտադրողականությունը՝ հաշվարկված համա​ձայն Հավելվածի N 5 ձևը լրացնելու ուղեցույցի 1-ին մասի 3-րդ կետի։

2. Դիմումին կից ներկայացված Ձև N 3-ը հաստատված չէ անձի կամ վերջինիս լիա​զո​րած անձանց կողմից՝ համաձայն Հավելվածի 3-րդ մասի 3-րդ կետի։

3. Ստորև ներկայացվում են ՀՀ կառավարության 2011թ. օգոստոսի 4-ի N 1119-Ն որոշման 2-րդ հավելվածով սահ​մանված կարգի 8-րդ կետով սահմանված չափորոշիչների գնահատականները:
	1. Ընդունվել է ի գիտություն:

Մասնավորապես, նշված ձևերում և կետերում լրացնելու անհրաժեշտություն չկա, քանի որ արտադրանքը (թողարկված էլեկտրաէներգիան) պետք է վաճառվի ընդհանուր ցանցին և փոքր հեկերի համար սահմանված է հաստատված սակագին:

2. Ընդունվել է ի գիտություն:

Տեխնիկական վրիպակ է:

3. Ընդունվել է:


ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 

 ԷԿՈՆՈՄԻԿԱՅԻ ՆԱԽԱՐԱՐ

ԱՐԾՎԻԿ ՄԻՆԱՍՅԱՆ

	ՏԵՂԵԿԱՆՔ
ՀՀ կառավարության 2011 թվականի  օգոստոսի 4-ի N1119-Ն որոշման պահանջներին համաձայն ծրագրի գնահատականները և ՀՀ էկոնոմիկայի նախարարության կողմից ամփոփված միջին արդյունք

	«Խաչատրյան Եղբայրներ» ՍՊ ընկերություն

	Գնահատման չափորոշիչներ
	ՀՀ էկոնոմիկայի նախարարություն
	ՀՀ էներգետիկայի և բնական պաշարների նախարարություն
	ՀՀ ԿԱ պետական եկամուտների կոմիտե
	ՀՀ ֆինանսների նախարարություն
	Ամփոփված արդյունք

	Իրատեսականություն և հեռանկարայնություն (5)
	3
	5
	3
	3
	3.5

	Ռիսկայնության աստիճան (5)
	3
	4
	3
	3
	3.3

	Տնտեսության վրա մուլտիպլիկատիվ ազդեցություն (4)
	2
	4
	3
	2
	2.8

	Զբաղվածության ընդլայնում (7)
	4
	4
	3
	4
	3.8

	Նորարարություն և մրցակցային առավելություն (4)
	2
	4
	2
	2
	2.5

	Արտահանման խթանում, ներմուծման փոխարինում և (կամ) ենթակառուցվածքների զարգացում (8)
	3
	5
	2
	3
	3.3

	Պատշաճ մարքեթինգային քաղաքականություն և (կամ) ապրանքի կամ ծառայության պահանջարկի առկայություն (6)
	3
	5
	3
	3
	3.5

	Համաֆինանսավորման առկայություն (սեփականատիրոջ մասնակցությունը նախագծին` 50 և ավելի տոկոսով) (5)
	3
	0
	3
	4
	2.5

	Աշխատանքի արտադրողականություն (3)
	3
	3
	2
	2
	2.5

	Կորպորատիվ կառավարման կանոնագրքի սկզբունքների կիրառում (կորպորատիվ կառավարման տարեկան հայտարարագրի առկայություն) (3)
	1
	2
	0
	0
	0.8

	Ընդհամենը
	27
	36
	24
	26
	28.3


ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 

 ԷԿՈՆՈՄԻԿԱՅԻ ՆԱԽԱՐԱՐ

                                                                                                                  ԱՐԾՎԻԿ ՄԻՆԱՍՅԱՆ
Կատարող` Արդյունաբերության զարգացման վարչություն Ալեքսանդր Բալբաբյան
(011) 597146

